Verdens fysikkår 2005

Referat frå møte i den nasjonale komiteen 16.11.04

Til stades: 
Anne Borg, Gaute Einevoll, Bjørn Samset, Henning F. Hansen, Grete K. Ersland, Asgeir Brekke, Anders Isnes, Ola Hunderi, Gunnar Løvhøiden, Magnhild Sægrov

Steinar Stapnes deltok pr. telefon fram til kl. 12.00.

Forfall: 
Karl Torstein Hetland, Torfinn Lindem, Jan Petter Hansen,

Møteleder: 
Anne Borg

Referent:
Grete K. Ersland

MERKNAD TIL REFERAT FRÅ 12.10.04.
NFS har dårlig økonomi og vil gå med underskot i år. Dei har difor pr. i dag ikkje midlar til å støtte Fysikkåret. 

OPPDATERINGAR

Fysikkveka

Karl Torstein jobbar med denne, og spesielt med nettverk. Nettverket skal bestå av vidaregåande skular som igjen har under seg eit nett av ungdomsskular. Tema er fysikk, energi og miljø. Det vert også jobba med å få sponsorar, t.d. Statkraft (dette går noko tregt) og NILU, og med materiell til lærarar. Det vert også planlagt Fysikkdag på barnetrinnet, og materiell til lærarar for dette.

Fysikkprisen – Nysgjerrigper

Fysikkprisen vart kunngjort 15.11. Naturfagsenteret har planer om å lage eit arrangement i Oslo for deltakarar. Neste nummer av Nysgjerriger vil ha eit spesialnummer om fysikk for barnetrinnet.

Tusenfryd

Det er enno ikkje gjort nokon formell avtale, men ingeniørane på Tusenfryd er svært interessert i å få dette til. Pirell ønskjer at det skal sendast EU-søknad for dette prosjektet, Naturfagsenteret vil foreløpig ikkje gå inn for dette.  Det er planer om å opna parken ein dag tidlegare for lærarar, dette skal vera ein kursdag. Parken vil opna for skuleklassar i juni. 

Hefte om Einstein

Dette er oversett og klart til evt. trykk. Det vil foreløpig finnast i nettversjon.

Bok

Frist for innlevering av manus var 1. november, har til no fått inn 15 ½ av totalt 18 bidrag. Alle vert truleg levert i løpet av veka, det vert då levert Gyldendal samla. Forskning.no ønskjer å bruka artiklane, dette må avklarast med Gyldendal. 

Kostnader: Newth tar timebetaling, kr. 300,- pr. time. 3t pr. bidrag gjev kr. 20.000, i tillegg kjem honorar for brosjyre. Totalt vert kostnader estimert til under 40.000,- 

Royalties vert gitt direkte til forfattarar, vi vil foreslå at det vert gjort avtale med forfattarar / Gyldendal om at royalties vert gitt direkte til NFS.

Mediekontakt
Gaute har fått god vikar til undervisning i vårsemesteret.

Vi har fått tilbod frå Dinamo på hjelp til PR-strategi for Fysikkåret 2005. Tilbodet består i korte trekk av:

· ein dags work-shop hos Dinamo og utvikling av PR-plan, som til saman vil koste 50.000,- 

· såkalla ”retainer” i form av eit 2-3 timers møte ein til to ganger pr. mnd, kostnad kr. 15.000,- til 20.000,- pr. mnd 

· eit innsalgskurs media, kr 15.000,- . 

Sjølv med kun 1-2 ”retainer” vil kostnadane fort koma opp i 80-100.000,- eks. moms.  Vil vi bruker såpass stor del av vårt budsjett til dette? Vil utbyttet av dette bli stort nok å forsvare utgiftene? Kan Dinamo opne dører for oss? 

>Dinamo blir for dyrt, vi lar dette ligge.

Det vart også diskutert å bruke Knut Jørgen Rød Ødegård og hans medienettverk. Mot dette kan det innvendast at Ødegård er for sterkt profilert og for sterkt knytta til astrofysikk, slik at vi risikerer at det blir Ødegård og astrofysikk som blir profilert i media i staden for Gaute og fysikk. Ødegård er god på ”events”, vi kan bruke han i konkrete prosjekt, som Fysikkveka. Gaute diskuterer dette med Karl Torstein. Det er noko pengar til Fysikkveka som kan brukast til evt. honorar til Ødegård.

Til neste møte vert det laga liste over konkrete ting i forhold til media. Kva kontaktpunkt har vi, og kva må vi jobbe med? Det må vera eit mål å få Fysikkåret ved Gaute innpå program som Frokost-TV og Skavlan. Korleis oppnår vi det?

Det må setjast av kr. 25 000 til media / PR i tillegg til det Karl Torstein dekker.

Komposisjon

Østergård har no fått tak i dei musikarane han treng til sin komposisjon. Det er enno ikkje søkt midlar til oppføring,  sidan det er planlagt uroppføring på Fysikermøtet er det naturleg at den komiteen står som søkjar (ved leiar Øyvind Frette). Frette tar kontakt med komponisten.  Søknadsfrist 1. desember.

Birkelandskonferansen

Denne vert slått saman med NANOMAT-konferansen, og vert 2.-3- juni. NFR vil stå for det meste når det gjeld arrangementet.

NRK – Schrödinger / Newton

Møte med representantar frå Schrødinger- og Newtonredaksjonen i NRK. NRK er no meir positive enn dei var då vi hadde vårt seminar 8.3, i og med at Fysikkåret 2005 no er internasjonalt FN-år. Anne informerte dei om kva planar vi har og det vart diskutert kva  NRK kan gjera i samband med Fysikk-året. Aktivitetar vert truleg konsentrert om ein månad, for eksempel mars/april. Spørsmål og svar vert lagt ut på Schrødinger / Newton si heimeside. Dei har eit idéseminar kvart halvår, neste 29. november. Kan Gaute og Anders delta der? 

Newton planlegg eit program om nordlys.

Realfagskonferansen

23.-25. januar. Konferansen vert opna mandag av Kristin Clemet, det vert kanskje opning av  Fysikkåret samtidig. Opninga vert markert bl.a. ved ballongslepp utanfor hotellet, med deltaking v skuleklassar. Vi har tidlegare snakka om å invitere nokre lærarar og betale konferanseavgift for desse  - dersom vi bruker 50 000 på dette kan vi betale for 20 lærarar (konf. avgift er på kr. 2 500)

Brosjyre

Har fått ein del tilbakemelding på teksten, denne har gått vidare til Newth. Bjørn har innhenta priser på trykk (Gan Grafisk), eksempel:

50 000 eks 
15 500 kr

100 000 eks
23 300 kr

200 000 eks
42 800 kr

I tillegg kjem kostnader til grafikk, kr. 800 pr. time.

Vi startar med eit opplag på 100 000 eksemplar.

> Korleis skal brosjyrane distribuerast? Kva vert kostnadene for dette? Det kjem ut eit nytt tidsskrift som heiter Naturfag, Anders sørgjer for at brosjyren kjem med i neste utsending.

Fysikknøtter

Bjørn har sendt forslag til nøtter for januar, men har ikkje fått tilbakemelding på dette enno (Lars Helle). Bjørn har også fått tak i oppgåveskrivarar i studentmiljøet på Blindern. Vi bør levere stoff 2 månader på forskot, for å ha litt tid å gå på. Nøttene kan vi bruke meir eller mindre fritt, men dei kan ikkje brukast i andre aviser. Dersom dei legg løysing på nett vil vi legge link til denne sida. Dersom DB ikkje legg dette på nett kan vi gjera det dagen etter nøtta har vore i DB.

Fysikkåret har lite midlar til drift, men vi har ein del ”løse” midlar som skal brukast til ”det generelle publikum”. Nøttene i Dagbladet er nettopp retta mot ”det generelle publikum”. Dersom vi bruker av desse midlane til evt. å betale oppgåveskrivarar kan vi bruke pengane vi får frå DB meir fritt, slik at vi har meir til drift.

Fysikk-stand

Vi får pengar via EPS sin EU-søknad til ein fysikkstand som skal vera klar til Forskingsdagane, det ver løyva 12 000 € til dette (ca. 100 000 kr).

Master-class

Master-classes i partikkelfysikk vil foregå 16.-17. mars, Katarina Pajchel får 10 000 til dette.

Økonomi

Vi har enno ikkje fått offisielt svar frå Hydro. Det er søkt støtte til 4 arrangement; i Oslo, Bergen, Trondheim og Tromsø. Oslo blir finansiert av Yara, mens Trondheim i stor grad blir finansiert ved Nanomat. Vi har fått kr. 150 000 frå NFR til Birkelandsjubileet, dersom vi får meir pengar kan vi sende fleire lærarar til Tromsø.

Det er antyda at Fakultetsmøte i Realfag kan støtte Fysikermøtet, men dette er usikkert. Anna / Steinar sjekkar dette.

Posterkonkuranse

Det vert arrangert internasjonal posterkonkurranse, organisert av Science Across the World (SAW). SAW står for alt det praktiske i samband med konkurransen. Vi må få ut informasjon om dette til skulane. Naturfagsenteret vil også gjerne ha ein nasjonal konkurranse, slik at posters vert først sendt inn til ein nasjonal komité for bedømming og premiering før dei beste vert sendt vidare til den internasjonale konkurransen. Det kan også arrangerast ein fotokonkurranse. Anders legg ut informasjon om posterkonkurranse på Naturfagsenteret, vi må ha link til dette frå vår side. Informasjon vert oversett til norsk, Anders informerer SAW om dette.

Talent Search

Det ver også arrangert ein internasjonal ”talentjakt” i regi av den internasjonale WYP2005-komiteen. Dette er ein forholdsvis omstendelig sak, men om det finst brukbare apparat til å ta seg av dette kan vi prøve å få det til. Anders kontaktar NFR om dette.

Forskingsdagane

Forskingsdagane neste år vil ha eit tema som gjer det lett å kome inn med eit stort fysikkinnslag, og vi er inviterte til å koma med forslag til tema. Forslag som var diskutert:

1. På lag med naturlovene

2. Kva kan vi læra av naturen

3. Vår plass i universet

4. Livet etter olja

5. Den naturvitskaplege revolusjon

6. Forsking for kvardagen

7. Forsking fenger fantasien

8. Reise i tid og rom

Av desse forslaga var 1. og 6. best likt, Bjørn tar desse forslaga vidare til Forskingsdagane.

Rapport frå WYP2005-møte i Mulhouse

Rapport frå møtet sendt ut til medlemmene i komiteen.

Launch event / Physics for Tomorrow 13-15.01.05 i Paris
Det vart etterlyst svar på brev frå arrangøren med invitasjon til å sende unge fysikarar til opninga av fysikkåret i Paris. Blant mange andre land hadde Noreg ikkje svart. Dei inviterte deltakarane får dekka opphald, men ikkje reise. Det må truleg også leggast til noko for kost. Anne spør Torfinn Lindem om UNESCO-komiteen kan bidra med støtte. 

Deltakarar bør vera i alderen 17-21 år, om vi tøyer denne grensa noko blir det enklare å plukke ut deltakarar. Dyktige studentar som bidrar til fellesskapet og som fremjar fysikken på ein god måte kan premierast med ei reise til denne konferansen. Ved UiO er tre studentar i styret for IAPS (International Assosiation for Physics Students), desse kan plukkast ut, saman med 1-2 frå dei andre fysikk-institutta. Det bør også vera med ein ”offisiell” representant frå NFS / fysikkårkomiteen.

Light around the world

Det vart bestemt at vi ikkje deltar på dette.

Utstilling

Det er noko uklart om vi kan bruke Nordlysutstillnga til prosjektet ”Cultural Heritage Project” Asgeir tar kontakt med Sonja Draxler for å avklare, og evt. tilpassingar og kostnader forbunde med dette.

WEB

Vi må no få inn informasjon om dei ulike arrangementa som skal foregå i Fysikkåret!

· Knapp med ”Kontakt oss” på topp

· ”Annet” vert gjort om til ”Lenker”

· Skulestoff må vera lett å finne, kan løysast ved lenke frå Naturfagsenteret til Fysikkåret.

· Logoen vert oversett til norsk, og må gjerast meir synleg.

· Det vil bli produsert mykje godt stoff til denne sida – dette må organiseras slik at det er lett å finne også etter 2005!

Link til:

· Posterkonkurranse

· ?

Ellers:

· Vi bør lage Fysikkår-effektar, slik som t-skjorter osv. Vi tar dette opp på neste møte.

· Stand til forskingsdagane – tar dette også oppp på neste møte

· Magnhild er tilbake i 50% stilling, og arbeider foreløpig saman med Bjørn

